
Pengesahan Keaslian Laporan 

Dengan ini saya __ R_I m_A_/\'\_'-l_l<_N_I_B_I_NT_I_IZ_Ll_ff_-"l_-'rl __ _ UK 11322 

mengaku bahawa laporan Latihan lndustri bagi kursus PGN 4992 adalah hasil 

usaha saya sendiri. Segala bentuk penulisan yang terkandung dalan laporan ini 

adalah merupakan pandangan dan pendapat saya yang berasaskan kepada 

pengaplikasian teori dan pengalaman yang dipelajari semasa menjalani Latihan 

lndustri semata-mata. Fakulti Pengurusan dan Ekonomi (FPE), UMT tidak 

terikat dengan isi kandungan laporan tersebut. 

PENGHARGAAN 

Setinggi-tinggi penghargaan diucapkan kepada pihak Syarikat Perdana 

Marketways Sdn. Bhd. kerana telah memberi kesempatan berharga buat pelatih 

untuk menjalani Latihan lndustri di situ. Pelatih juga ingin merakam jutaan 

terima kasih kepada seluruh tenaga kerja sya,ikat tersebut kerana banyak 

memberi dorongan dan kerjasama sepanjang tiga bulan pelatih menimba ilmu 

dan pengalaman di sana.

Penghargaan khusus pelatih sampaikan kepada Penyelia lndusti iaitu Puan 

Hajah Kamaliah Haji Zakariah di atas segala nasihat, ulasan dan tunjuk ajar 

beliau sepanjang tempoh latihan dan semasa menyiapkan laporan ini. 

Bimbingan beliau telah banyak membantu pelatih dalam penghasilan laporan ini 

dengan lebih teliti. 

Setinggi-tinggi terima kasih juga diucapkan kepada Penyelia UMT iaitu Cik Zuha 

Rosuffila yang telah banyak membantu pelatih dengan memberi maklumat dan 

tunjuk ajar dalam penghasilan laporan Latihan lndustri ini. T.idak lupa juga

kepada tenaga pekerja Fakulti Pengurusan Dan Ekonomi UMT kerana telah 

banyak membantu semasa di awal proses mendapatkan tempat Latihan 

lndustri. 

Akhir sekali, terima kasih pelatih ucapkan buat kedua ibubapa pelatih yang telah 

memberikan sokongan moral dan semangat, kepada rakan-rakan dan pihak 

yang terlibat dalam penghasilan laporan ini. 

RINGKASAN ESEKUTIF 

Latihan lndustri (PGN 4992) adalah sebahagian daripada silibus dan merupakan satu 
syarat bagi pelajar Sarjana Muda Pengurusan (Pemasaran ) untuk menjalani latihan 
industri dalam proses untuk bergelar graduan. Latihan lndustri adalah sesuai untuk 
pelatih sebelum bergraduat kerana pelatih dapat menimba ilmu dan pengalaman yang 
tidak diperolehi di bilik kuliah. Latihan lndustri juga dapat memberi pendedahan 
kepada pelatih terhadap suasana kerja yang sebenar. Di samping itu pelatih dapat 
mempratikkan dan mengaplikasikan teori yang dipelajari di dalam bilik kuliah 
semasa menjalani latihan. Latihan lndustri juga memberi peluang kepada pelatih 
untuk memperbaiki skil interpersonal dan mengumpul pengalaman untuk digunakan 
di masa akan datang. Sepanjang 12 minggu menjalani Latihan lndustri, pelatih telah 
ditempatkan di sebuah syarikat pengedaran buku yang beroperasi di Larkin Perdana, 
Johor Bahru. Di Syarikat Tersebut pelatih telah ditempatkan di dua bahagian iaitu 
bahagian pengurusan kedai dan pentadbiran. Melalui latihan yang diberi oleh pihak 
syarikat, pelatih telah menemui beberapa sistem yang perlu diberi perhatian dan 
tindakan. Setelah mengenalpasti beberapa sistem yang terdapat dalam syarikat, 
pelatih membuat keputusan untuk menekankan kepada tiga sistem iaitu Sistem 
Jualan Langsung bagi unit korporat, Sistem Merekod Perbelanjaan Syarikat dan 
Sistem Pesanan dan Penghantaran Buku. Pelatih telah banyak memperoleh ilmu dan 
pengalaman ketika diberi peluang untuk membantu melaksanakan sistem tersebut. 
Pelatih telah mengenal pasti permasalahan yang terdapat pada setiap sistem tersebut. 
Selain itu pelatih juga menyertakan punca dan kesan dari permasalahan tersebut 
terhadap syarikat. Dengan ini, pelatih telah mencadangkan beberapa langkah untuk 
penyelesaian masalah yang terdapat dalam sistem dan seterusnya membincangkan 
implikasi dari cadangan yang diberi. Harapan pelatih agar apa yang pelatih ingin 
sampaikan sedikit sebanyak dapat memberi manfaat kepada syarikat khususnya 
dalam meningkatkan prestasi pengurusan serta operasi syarikat agar mencapai 
matlamat syarikat. 

